
Avan Reyinyon IEP a: 

1. Toujou poze kesyon lè w pa konprann pwosesis evalyasyon an, pwosesis IEP a, tout seri sèvis ki 

disponib oswa kòman yo ka ede pitit ou a. Poze kesyon tou sou jan yo òganize resous yo ak komite 

paran ki ka ede w ak ba w enfòmasyon. *Sonje kowòdonatè paran an gen dwa pa moun ki ka reponn kesyon 

w yo men li ka voye w kote moun ki apwopriye a.

 

2. Si w panse pitit ou a bezwen sèlman akomodasyon, olye sèvis edikasyon espesyal oswa sèvis ki genrapò 

ak edikasyon espesyal related services, poze lekòl la kesyon sou yon plan seksyon 504 olye yon IEP. Si 

w pa konnen, mande lekòl la pou l eksplike diferans ki genyen ant de dokiman yo. 

3. Konsantman paran obligatwa pou evalyasyon an. Pou reevalyasyon chak twazan an, yo voye yon 

demand pou konsantman ba paran yo epi paran yo dwe reponn nan yon delè 10 jou. Si paran yo pa 

reponn nan delè sa a, ekip IEP a ka fè evalyasyon an. Si paran yo di yo pa vle yon lòt evalyasyon(nan 

delè 10 jou a) li pa p fèt. Si paran yo vle yon lòt evalyasyon avan reevalyasyon twazan an, yo dwe fè 

demand lan alekri. Paran yo ka mande pou DOE peye pou yon evalyasyon endepandan si yo pa satisfè 

ak evalyasyon lekòl la fè a. Si DOE refize demand lan, paran yo ka mande yon pwosè san patipri.  

4. Si w ta renmen yon entèprèt nan reyinyon IEP a, fè demand lan omwen twa jou ouvrab avan reyinyon 

an. 

5. Ou ka mande pou yon paran manm(yon paran elev ki gen andikap) akonpaye w nan reyinyon IEP. Ou ka 

envite tou nenpòt lòt moun ki konenn pitit ou a tankou yon pwofesè leson patikilye, yon terapis ki pa 

nan lekòl la, etc.  

6. Mande yon kopi tout evalyasyon, obsèvasyon ak rapò pwogrè pitit ou a. Revize dokiman sa yo avan 

reyinyon IEP w la. Si w pa gen aksè nan yon konpitè, mande ki kote ou ka jwenn kopi lòt 

materyèl/enfòmasyon ki nesesè. 

Pandan reyinyon IEP a: 

7. Nan reyinyon IEP a n ap mande w pou siyen fèy prezans lan. Siyati w pa vle di ou dakò avèk IEP a oswa 

avèk tousa ki di nan reyinyon an men se sèlman pou di ou te prezan nan reyinyon an. Si w pa dakò avèk 

nenpòt bagay pandan reyinyon IEP a, ou sipoze mande pou yo mete l nan seksyon“enkyetdi paran” ki 

nan IEP a. 

8. Mande pou yo fè entèvansyon tankou Repons pou Entèvansyon Response to Intervention (RTI), 

Entèvansyon ak Sipò pou bon konpòtman Positive Behavior Interventions and Supports (PBIS), ak 

Sèvis pou entèvansyon akademik Academic Intervention Services (AIS) ak si yo te bay pitit ou a yo avan 

yo te evalye l pou edikasyon espesyal. 

9. Avèti ekip IEP a si pitit ou a riske sove. Mande enfòmasyon sou pwotokòl sekirite nan lekòl ou a ak sou 

plan espesifik pou pitit ou a. Diskite avèk estaf lekòl la sa w panse ki mache pi byen pou pitit ou a. 

10. Mande si yo ofri pitit ou a menm kou akademik ak kamard li yo ki pa gen andikap. 

11. Elèv yo sipoze resevwa sèvis nan anviwònman ki gen mwens restriksyon an kote yo ka satisfè bezwen 

yo epi ki ka gen plis pase yon estrikti. Si ekip IEP a rekòmande yon pwogram ki pa edikasyon jeneral 

pou kèk oswa pou tout jounen lekòl la, mande ki opòtinite k ap genyen pou pitit ou a entèaji avèk 

kamard ki pa andikap li yo. 

12. Si pitit ou a gen laj 14 lane pou piti, mande ekip IEP a kòman pou pitit ou a patisipe nan planifikasyon 

tranzisyon nansèvis pou aidlt. Si li planifye pou ale nan kolèj, mande enfòmasyon sou sipò ki pral 

disponib ak kòman pou l jwenn yo. Si pitit ou a pral bezwen plis trening ak/oswa si l ap planifye pou 

chèche travay, mande enfòmasyon sou kòman li ka enskri ak jwenn sèvis atravè Adult Career and 

Continuing Education Services (ACCESS-VR). 

13. Chèche konnen ki kalite kominikasyon reyèl ou ka atann bò kote ekip lekòl k ap travay ak pitit ou a. 

Chèche konnen kisa lekòl la ap atann nan men w sou kòman ou ka ede pitit ou a pi byen. 

14. Pran nòt nan reyinyon an pou rafrechi memwa w pou revize IEP final la. 

Apre Reyinyon IEP a: 

15. DOE pa ka aplike pwogram ak sèvis edikasyon espesyal yo pou premye fwa san konsantman paran. 

Apresa, konsantman paran pou pwogram ak sèvis edikasyon espesyal pa obligatwa. 

16. Kenbe yon kopi IEO orijinal ou a pou w ka si yo aplike l okonplè epi konpare l ak IEP k ap vin apre yo.  

17. Mande pwofesè a konbyen fwa pitit ou a resevwa sèvis chak semèn ak si yo bay sèvis yo andedans oswa 

andeyò salklas la. Si pitit ou a pa p resevwa sèvis yo rekòmande nan IEP a, diskite sa avèk lekòl la. Si 

lekòl la pa rezoud pwoblèm lan, voye yon imèl ba DOE nan specialeducation@schools.nyc.gov. DOE 

ka nome yon founisè DOE, siyen kontra avèk yon ajans lòt kote oswa bay otorizasyon petèt yon pou 

sèvis ki gen rapò ak edikasyon espesyal related services pou w ka jwenn yon terapis ki pa nan lekòl la.  

18. Si pitit ou a nan yon klas integrated co-teaching (ICT), asire w gen yon pwofesè edikasyon jeneral ak 

yon pwofesè edikasyon espesyal toutan pou chak matyè yo endike nan IEP a. 

19. Si IEP pitit ou a rekòmande yon parapwofesyonèl pou yon elèv 1:1, parapwofesyonèl sa a ta dwe avèk 

pitit ou a epi li pa ta dwe ap travay ak lòt elèv ni fè lòt travay nan lekòl la. Si sa nesesè, mande pou 

parapwofesyonèl sa a resevwa trening nan travay l ap fè avèk pitit ou a sou andikap patikilye li genyen 

an. 

20. Si w gen yon pwoblèm transpò, pale avèk kowòdonatè transpò nan lekòl ou a epi apresa rele Biwo pou 

Transpò elvèv Office of Pupil Transportation (OPT) at 718-392-8855.  

21. Si pitit ou a gen yon parapwofesyonèl atan plen pou transpò ki ekri nan IEP a, epi parapwofesyonèl la pa 

transpòte pitit ou a nan lekòl epi li rankontre l nan otobis nan lekòl la, avèti lekòl la.  

22. Si pitit ou a ap fè tranzisyon soti nan lekòl primè pou ale nan lekòl presegondè, ou dwe fè pwosesis 

aplikasyon lekòl presegondè a menm si w gen yon lekòl ki pou sektè w la zoned school. Mande 

kowòdonatè paran an Parent Coordinator (PC) delè ki pou vizit lekòl la 

23. Ou ka mande yon abitraj oswa yon odisyon sanpatipri si w pa dakò avèk DOE sou pwogram edikasyon 

espesyal, sèvis, evalyasyon, klasifikasyon oswa elijiblite pitit ou a pou edikasyon espesyal. 

